
goeng: toean The Kian Sing soeda terkam marika poenja tenggorokan.

Dengen pendek ia bikin pertanja'an: — Perloe diterangken lebi doeloe apa Chineesche Officieren Bond dan toean Kan Hok Hoei maoe pegang tetep poetoesan conferentie di Bandoeng bila nanti dibatalken oleh ini persidangan?

Toean Kan Hok Hoei maoe tjoba lolos, tapi ia seperti satoe ikan jang soeda diangkat di darat, ia tjoema bisa bergobek sadja.

Begitoe djoega ia tida gampang menjera, ia masi maoe tjoba meledjid teroes, vergadering dan publiek djadi sengit, toean The Kian Sing laloe goenaken itoe saat dengen bilang: — Kaloe Chineesche Officieren Bond dan toean Kan Hok Hoei tida maoe toeroet poetoesannja ini conferentie, boeat apa kita-orang diminta dateng bersidang, maka lebi baek poelang sadja.


Pada itoe tatkala kasabarannja vergadering dan publiek soeda sampe di watesnja, satoe orang dari publiek (16) soeda moelai betreak: — Hok Hoei, loe djangan maen komedi.

